
   Питрен сиввĕн çапса

Çурçĕртен çил вĕрет.

Чĕпĕтсе те шăнтса

Тум айне вăл кĕрет.

Чарма çук çак çиле

Вăл хăй чарăниччен.

Лăпланмасть ниепле

Вăл вĕрсе вăрахчен.



Çак çил евĕр мана

Килсе çапрĕ шăпа.

Вăл хистерĕ чуна

Хирĕçмешкĕн санпа.

Ăнланатăп эп халь:

Хупă çул каялла.

Уçма шанчăк сахал

Тепĕр хут çав çула.



Çук кĕпер каялла,

Сӳннĕ вăл кĕл пулса.

Тăсаймастăп алла

Çавăнпа йăл кулса

Сан енне паянран.

Анчах, эсĕ асту:

Уйрăлсан та санран,

Сӳнмĕ ман юрату.

  